Әтнә районы Әйшияз башлангыч мәктәбенең 1 нче категорияле укытучысы  Исмәгыйлева Фәрдия.
Тема: ”Соңыннан гафу үтенергә туры киләчәк һәр эштән саклан”










Хәдис. 

Максат: кешелеклелек, изгелек сыйфатларын тәрбияләү; уңай гадәтләрне эзләнү аша табарга өйрәнү, аларны үзеңдә   булдыруга этәргеч бирү;                                       

Чара төре: эзләнү.

Җиһаз: ат һәм колын рәсемнәре яккурчаклар; малай һәм әби киемнәр; мәкальләр төзү өчен сүзләр.

Уздыру урыны: сыйныф бүлмәсе.

Әзерлек эше: рольләр бүлү, изгелек турында мәкальләр уку, нәниләргә чакыру кәгазе язу.

- Исәнмесез, балалар! Бүгенге  очрашуны якташыбыз Хәкимҗан Халиковның “Намус” дигән шигыре белән башлыйк әле.


Кеше булсаң,  аны син 


Гомер буе саклыйсың,


Беркайчан да сатмыйсың...


Ә югалтсаң - тапмыйсың.

  Өйдән чыкканда әниләр: “Намусыңа тап төшермә, балам!“ - дип озатып калалар.
Х.Халиков әниләр  сүзен шигырь юлларына салган бит. Без сезнең белән намуслы, игелекле, мәрхәмәтле булып калу турында сөйләшербез. Әңгәмәбезнең темасы:

“Соңыннан гафу үтенергә туры киләчәк һәр эштән саклан.”
 Хәдис
        Укучы чыгышы:


 - 2007 ел Республикабызда Хәйрия елы дип игълан ителде. Бу ел өчен без сыйныфыбызда махсус почмак булдырдык. Анда “Көн саен яхшылык кыл, яхшылык җирдә ятмас!” дип язып элдек. Уңай эшләребезне, яхшылык теләп кылган гамәлләребезне  “Яхшылык“ экранында йөрәк рәсеме белән күрсәтеп бардык, алай гына түгел, бу эшебезне әле дә булса ташламыйбыз, чөнки яхшылык бер көнлек, бер еллык кына булырга тиеш түгел. 

    - Сезнең белән узачак әңгәмәбезне дә бу экранда күрсәтербез, чөнки безне кунак булып килгән нәни дусларыбыз тыңлый. Аларның беренче дәресләре күңелләрендә сакланып калыр дип уйлыйбыз. Яхшылык, мәрхәмәт, игелек нәрсәдән башлана соң ул? Яхшылыкны, игелекне кемнәр кемнәргә эшли ала? Бу эштә безгә үрнәк күрсәтүчеләр бармы?


Инде Республикабызда ятимнәргә, авыр хәлдә калганнарга, инвалидларга, өлкән яшьтәгеләргә ил белән ярдәм итү берничә ел элек үк башланып китте. Күренекле кешеләребез бу гамәлдән читтә калмый.



Президентыбыз Минтимер Шәрипович Шәймиевның изге гамәлләре сөйләнә.



Заманның бөек альтруист (альтруист - башкалар турында эчкерсез кайгыртучы) Әсгать Галимҗанов турында кыскача чыгыш.



 Шәфкать символына әверелгән  Тереза Ана белән таныштыру.



Авылдашыбыз Марсель Таһировның игелекле гамәлләрен санап чыгу.

    - Башкалар үрнәге бик матур да, ансат та кебек. Без үзебез нишли алабыз? Бу сорауга җавапны бергәләп эзлик инде.

1 нче эзләнү.
Вакыйф Нуриев “Урман суы төшкәндә” (беренче өлеш сәхнәләштерелеп күрсәтелә)


- Улым, бер йомышымны тыңлачы, - диде Зифа әби оныгы Рәҗәпкә. Бүген бабаңның туган көне. Бәлеш салам, аш та куеп җибәрергә кирәк. Идән астыннан суган белән кишер генә алып менеп бирче.

     - Вакытым юк! Вазихлар белән Әртил тавына менәбез. - Рәҗәпнең ишекне шап итеп япкан тавышы гына ишетелеп калды. (укытучы сөйләп дәвам итә) Урман суы төшү аркасында Рәҗәп һәм Вазих тауга барганчы Вазихның әбисен су аркылы чыгардылар. Бу ярдәмне оештыручы кеше - Вазих иде. Рәҗәп өйгә кайтып кергәндә Зифа әбисе кишерне чистарткан, суган әрчеп утыра иде. Әбинең күзендә яшь бөртекләре. Нигә елый ул? Бабасын сагынганмы? Күзенә суган кергәнме?


-.........................................................................................

  - Өйдәге өлкән кешегә карата нинди хата җибәрде?


-.........................................................................................


- Аның бу гамәлен ничек дип атап булыр иде? 


 -......................................................................................


- Үзебезне Рәҗәп урынына куйсак нишләр идек?


-.......................................................................................


- Мондый ярдәмне авылда тагын кемнәргә күрсәткәнебез бар?


-........................................................................................


- Хәзер бу сүзләрдән мәкаль җыйыйк.

2нче эзләнү.


Ф.Яруллин “Юылмас хурлык”.


(тактадагы рәсемнәрне  яки курчаклар  кулланып сөйләү)


- Бер сикерсәм, тауга менеп баса алам. Бу дөньяда юктыр миннән җитез колын, чабар өчен җитми миңа бу тар болын.


- Бик мактанма әле, улым, - дигән аңа сабыр ана....  -Улым,  улым! Бер үк алай ерак китмә, озак йөрмә.


   Колын әнисен тыңламаган, озак йөргән. Менә бермәл кинәт кенә давыл купкан, күк күкрәгән, зур имәнне яшен суккан.



- Әнием! - дип кычкырган ул үргә менеп....Ә әнкәсен ач бүреләр алган камап,аралары өч - дүрт аркан буе калган.



- Улым, улым, ярдәмгә кил, коткар мине.Син бик җитез, уздырмыйсың хәтта җилне. Бүреләрне үз артыңнан ияртеп чап, алар сине тоталмаслар туктап калыр.


Ләкин колын куркып калган, куаклыкка поскан ипләп кенә. Ул кайтканда инде соң була. Бер як читтә аунап ята ана башы, күзләрендә соңгы яше.


- Әнкәм, әнкәм! Куркып калдым, кичер мине. Әгәр белсәң миңа өйрәт, батыр булып үсәр өчен нәрсә кирәк?

· Әнкә колын нәрсә дип җавап бирә алыр икән?

·  ..............................................................................

·  Хәзер әкияттәге җавапны тыңлыйк.

·  Батыр булыр өчен җанда шәфкать кирәк. Батыр була бары мәрхәмәтле йөрәк.Шәфкатьлеләр аямыйлар үз- үзләрен, яклый алар зәгыйфләрне, көчсезләрне. Шәфкатьсезләр батыр булмый һичбер чакта.Уйла, уйла улым , яши-яши син шул хакта.

Безгә дә уйланырлык икән бу хакта. Куркак булып, кешегә елышып яшәү, тышкы матурлык кына кешене мәрхәмәт юлына бастырмый икән.

Бу хакта халык мәкале нәрсә әйтә икән?

 















       

3нче эзләнү.
   Бер ялгызы яшәүче бик өлкән яшьтәге әбигә балалар чикләвек җыйдылар. Сөенечләреннән исәнләшергә дә онытып, өстәлгә чикләвекләрне сиптеләр. Ничек тиз керсәләр, шулай ук чыгып та киттеләр. Ишек ябылуга әбинең күзләреннән яшь тамды. Нинди иде икән алар: татлымы әллә ачымы?


- Әби нинди диелде? Үзегезне аның урынына куеп карагыз әле.

  - Сукырга  рәсем, ямьсезгә көзге бүләк итү, гарипне кызгану - аларның күңелен яралый.

Кешеләргә игътибарлы бул !

- Балалар, изгелек эшли алу өчен әллә нинди таулар да җимерәсе юк икән бит. Менә  хәзер шушы минутта бер - беребезгә нинди яхшылык эшли алыр идек без?


-........................................

-........................................

-.......................................

- Әйе, мәрхәмәт елмаюдан башлана, бер-береңә елмаеп карау, һәр бирмеш көнне хәтеребезне калдырмый яшәү дә миһербанлылыкның бер чагылышы. Күршедә яшәүче өлкәннәрнең кереп хәлен белү, аз гына күчтәнәч кертү дә бик мәртәбәле гамәл. Бу эшләр өчен беркайчан беркем алдында гафу үтенергә кирәк булмас. Матур гадәтле,  күркәм гамәлле кешеләрдән үрнәк алыйк.


“Матур кешеләр бар” Мөҗәһит шигырен уку.

Шундый матур кешеләр бар 

Арабызда.

Күңел күзегезне ачып

Карагыз ла.

   Нурлар балкып тора йөргән

   Юлларында.

   Ут уйната алар гади

   Кулларында.


Телләрендә бары күркәм


Сүзләр генә.


Күпме өмет итмәс алар 


Үзләренә.



Вәгъдәләре иман булыр,



Ялган булмас.



Беркайчан да алар яман



Гамәл кылмас.




Дәрәҗәгә омтылмаслар,




Тыйнак алар.




Гаделлеккә сине кат-кат 




Сынар алар.





Туганнарга туганнарча





Мөнәсәбәт.





Күрешергә чыгып торыр





Һәрчак сәбәп.






Шундый матур кешеләр бар,






Күрәсездер.






Әле бергәләшеп гомер 






Сөрәсездер.

         Якын тирәдә яшәүче мәрхәмәтле, игелекле затларны санау, аларга тигезләнү       юлларын сайлау.

